
				এই পাতাটির মুদ্রণ সংশোধন করা প্রয়োজন। 
শ্রাবণ-স্মরণী
শ্রাবণ-শবরী এলো—স্মরণের গন্ধ-ভারাতুর ; যে কথা এমনি রাতে কানে তার বলেছি সেদিন, মাটির মেয়ের কাছে আজ রাতে বিরাম-বিহীন আকাশ শোনায় যেন সেই গাঢ়, পরিচিত সুর। কবরী-সুবাস তার নিঃশ্বসিছে মদির, মধুর হেনার সুরভি-শ্বাসে—পূর্বালি বাতাসে উদাসীন ; সেদিন এ দেহে-মনে যে পরমা হয়েছিল লীন,— তারি চুম্বনের স্মৃতি বহে রাত্রি বর্ষণ-বিধুর ।
বাহিরে ঘনালো ছায়া ; বেদনার অন্ধকার মসী নিশীথের বুকে লেখে হারানো সে রজনীর ভাষা ! শিখাহীন দীপখানি এক কোণে উঠিছে নিশ্বসি ; সর্বহর তিমিরের মাঝে যেন একটু সে আশা !— ওরই মত ভেদ করি বিস্মৃতির অম-চতুর্দশী অস্তরে জ্বলিছে আজও সর্বজয়ী, দীপ্ত ভালোবাসা ।

	        এই পাতাটি অন্য কোনো ভাষায় উপলব্ধ নয়।

